LIG]
Nr. 87/2024

PER RREGULLIMIN E PRODHIMIT, TREGTIMIT, KERKIMIT DHE ZHVILLIMIT
TE ARMEVE, MUNICIONEVE, PAJISJEVE DHE TEKNOLOG]JIVE USHTARAKE

Né mbéshtetje té neneve 78 dhe 83, pika 1, té¢ Kushtetutés, me propozimin e Késhillit t¢ Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Qéllimi

Ky ligj ka pér géllim:

a) pércaktimin e rregullave kryesore té funksionimit e té zhvillimit t€ industrisé s¢ prodhimit té arméve,
municioneve, pajisjeve dhe teknologjive ushtarake, demilitarizimit, tregtimit té tyre, si dhe kérkimit e
zhvillimit né kété industri;

b) pércaktimin e parimeve, rregullave kryesore, si dhe institucioneve pérgjegjése pér kontrollin dhe
mbikéqytjen e veprimtarive té ushtruara, sipas shkronjés “a” té€ kétij neni, nga subjektet qé ushtrojné
aktivitet ekonomik né Republikén e Shqipérisé né kété fushé;

) fuqizimin dhe rritjen e kapaciteteve ushtarake népérmjet sigurimit té arméve, teknologjive dhe
pajisjeve ushtarake pér Forcat e Armatosura ose strukturat e tjera té sigurisé qé 1 pérdorin ato.

Neni 2
Objekti i ligjit

1. Ky ligj pércakton rregullat pér:

a) krijimin dhe funksionimin e Agjencisé sé¢ Industrisé t&¢ Mbrojtjes;

b) regjistrimin dhe licencimin e subjekteve, té cilat kryejné veprimtari té rregulluara nga ky ligj;

¢) zhvillimin e veprimtarive t€ prodhimit, magazinimit, transportimit, tregtimit e té kérkimit dhe té
zhvillimit teknologjik té€ armatimit ushtarak;

¢) masat minimalisht t€ detyrueshme pér té garantuar pacenueshmériné e shéndetit e té jetés sé
njerézve, si dhe mbrojtjen e mjedisit e té€ botés sé gjallé gjaté zhvillimit té veprimtarive té rregulluara nga
ky ligj;

d) bashképunimin me autoritete dhe subjekte kombétare e ndérkombétare né fushat e zbatimit té kétij
ligji.

2. Ky ligj pércakton lehtésirat pér subjektet g€ do té kryejné veprimtari né industriné ushtarake, si dhe
kushtet e procedurat pér dhénien e tyre.

Neni 3
Pérkufizime

Né kuptim té kétij ligji, me termat e méposhtém nénkuptohen:

1. “Armatim ushtarak” jané mallrat e pércaktuara né listén e mallrave ushtarake, té miratuar nga
Késhilli i Ministrave, sipas legjislacionit né fuqi pér transferimet ndérkombétare té mallrave ushtarake.

2. “Agjencia e Industrisé s¢ Mbrojtjes” éshté autoriteti pérgjegjés pér licencimin, mbikéqyrjen dhe
rregullimin e sektorit té prodhimit, tregtimit, kérkimit dhe zhvillimit té armatimit ushtarak.



3. “Subjekt i licencuar” éshté subjekti juridik, privat ose publik, q¢ prodhon dhe tregton armé
ushtarake ose merr pjesé né prodhimin e tregtimin e armatimit ushtarak, i cili ka marré licencén pérkatése
nga Agjencia e Industrisé sé¢ Mbrojtjes pér ushtrimin e veprimtarisé sé tij.

4. “Prodhim” éshté procesi qé pérfshin projektimin e armatimit ushtarak, té sistemeve e té pajisjeve,
zhvillimin e prototipave, montimin, ndértimin, prodhimin né shkallé té vogél dhe né masé,
standardizimin ushtarak, verifikimin e arméve té prodhuara, sistemin e sigurimit t€ cilésisé, kontrollit té
cilésis€é, modernizimin, mirémbajtjen, demilitarizimin dhe riparimin e armatimit ushtarak, si dhe ¢do
aktivitet tjetér me té cilin synohet té pérftohen produktet dhe pjesét e arméve, municioneve, pajisjeve
dhe teknologjive ushtarake.

5. “Demilitarizim” éshté procesi i shndérrimit pérfundimtar dhe té pakthyeshém té armatimit
ushtarak, municionit dhe eksplozivéve, duke pamundésuar pérdorimin e tyre pér funksionet pér té cilat
jané krijuar. Demilitarizimi 1 mjeteve dhe pajisjeve ushtarake, si: tanke, avioné, anije, mjete té blinduara,
éshté procesi i hegjes sé té gjithé armatimit ushtarak dhe municionit prej tyre.

0. “Tregtim” éshté veprimtaria ekonomike, e cila népérmjet proceseve té shitjes dhe blerjes synon té
transferojé armatimin ushtarak nga prodhuesi te pérdoruesi fundor, drejtpérdrejt ose népérmijet
ndérmjetésve, brenda dhe jashté vendit.

7. “Kérkim dhe zhvillim teknologjik i armatimit ushtarak” éshté ndérmartja e proceseve novatore
pér zhvillimin e produkteve té reja ose pérmirésimin e produkteve, shérbimeve dhe proceseve ekzistuese,
duke pérfshiré studimin, dizajnin e teknologjisé, zhvillimin e prototipave, testimin dhe pérmirésimin e
produkteve té reja.

8. “Praktika té mira tregtare” éshté térésia e standardeve dhe procedurave té ndjekura gjaté prodhimit
t€ armatimit ushtarak, t€ zhvilluara pér té siguruar qé aktivitetet tregtare té jené etike, transparente dhe
efikase, duke ruajtur gjithashtu siguriné kombétare dhe ndérkombétare.

9. “Markim” éshté procesi i vendosjes sé njé shenje unike né formé kodi, pulle, etikete ose ¢do forme
tjetér unike identifikimi dhe individualizimi né armatimin ushtarak, nénproduktet ose produktet
pérfundimtare té tyre, g€ provon se prodhimi éshté kryer sipas rregullave té pércaktuara né kété ligj, me
qéllim identifikimin dhe gjurmimin e tyre.

10. “Gjurmimi i armatimit ushtarak” €shté procesi i identifikimit dhe dokumentimit té lévizjes dhe
shpérndarjes né t€ gjitha fazat e prodhimit, blerjes, shitjes deri né asgjésimin ose pérdorimin
pérfundimtar. Kjo pérfshin regjistrimin e informacionit thelbésor, si: origjina, pronésia, shitja, bletja,
transferimi, rrugét e transportit, vendet e magazinimit, si dhe ¢do informacion tjetér qé i shérben qéllimit
té gjurmimit.

11. “Regjistri i posagém i subjekteve té pérjashtuara” (RPSP) éshté regjistri zyrtar i mbajtur nga
Agjencia e Industrisé s¢ Mbrojtjes, ku pasqyrohet lista e individéve apo subjekteve juridike qé kané
shkelur pércaktimet e kétij ligji, si dhe té atyre individéve qé pérbéjné kércénim pér siguriné kombétare,
si dhe té sanksionuarit nga organizatat ndérkombétare pér kryerjen e transaksioneve financiare dhe
operacionet tregtare né kundérshtim me ligjin dhe konventat ndérkombétare rregullatore né kété industri.

Neni 4
Fusha e zbatimit

1. Ky ligj zbatohet pér ¢do subjekt qé kryen veprimtari té licencuar pér:

a) prodhimin e armatimit ushtarak;

b) zhvillimin e kérkimit shkencor dhe zhvillimin teknologjik mbi armatimin ushtarak;

¢) tregtimin e armatimit ushtarak.

2. Ky ligj zbatohet edhe pér ¢do strukturé shtetérore qé kryen monitorimin, mbikéqytjen, kontrollin
dhe inspektimin e zbatimit té kétij ligji.

Neni 5
Ndalim i pérgjithshém

Né Republikén e Shqipérisé éshté 1 ndaluar:



a) prodhimi, tregtimi, kérkimi dhe zhvillimi i armatimit ushtarak, né kundérshtim me konventat dhe
traktatet ndérkombétare ku Republika e Shqipérisé éshté palé;

b) prodhimi dhe tregtimi, né ¢do formé, i arméve dhe teknologjive té arméve biologjike, kimike dhe
bérthamore.

Neni 6
Tregtimi

Pér géllime té kétij ligji, tregtia e armatimit ushtarak kryhet nga subjektet e licencuara, duke pérfshiré
edhe:

bashképunimin tregtar, teknik e prodhues;

b) ndérmjetésimin dhe shérbime té tjera né tregtiné e armatimit ushtarak;

¢) projektimin, ndértimin dhe forcimin e kapaciteteve pér prodhimin e armatimit ushtarak;

¢) shitblerjen e té drejtave mbi teknologjiné né fushén e prodhimit té armatimit ushtarak.

Neni 7
Parime té pérgjithshme

1. Subjektet e licencuara zbatojné standarde té larta té sigurisé e t€ mbrojtjes sé interesit publik dhe
marrin té gjitha masat pér té zbatuar rregullat e kétij ligji dhe standardet e tjera té pércaktuara nga
legjislacioni né fuqi né té gjitha fazat e zhvillimit t€ veprimtarisé, me géllim parandalimin e aksidenteve
dhe té keqpérdorimit té armatimit ushtarak.

2. Subjektet e licencuara bashképunojné ngushté me autoritetet e sigurisé kombétare e ndérkombétare
pér té parandaluar dhe menaxhuar ¢do rrezik potencial ndaj sigurisé qé mund té rrjedhé nga aktiviteti i
tyre.

3. Subjektet e licencuara jané té detyruara t€ bashképunojné me autoritetet pérgjegjése pér té siguruar
qé té gjitha aktivitetet e tyre té€ zhvillohen né pérputhje me standardet e nevojshme té transparencés e té
qéndrueshmérisé, duke garantuar njé€ nivel té larté té llogaridhénies dhe integritetit né veprimtariné e tyre.

4. T¢ gjitha subjektet shtetérore dhe private, té cilat ushtrojné veprimtari brenda fushés sé zbatimit té
kétij ligji, ushtrojné pérgjegjésiné dhe kujdesin e duhur pér parandalimin e ndalimin e akteve korruptive,
té pérvetésimit té paligjshém té interesave, té shpérdorimit dhe trafikimit té armatimit ushtarak, té
pérhapjes sé€ tyre né masé, t€ akumulimit té paligjshém té arméve qé mund t€ pérdoren nga rrjetet e krimit
té organizuar apo t€ pérdoren pér akte terrorizmi, agresioni t€ brendshém apo ndérkombétar ose shkelje
té rénda té sé drejtés ndérkombétare.

5. Autoritetet shtetérore dhe subjektet e licencuara ushtrojné aktivitetin e tyre duke prioritizuar nxitjen
e teknologjive té reja dhe inovacionit né fushén e mbrojtjes dhe bashképunojné, kur éshté nevoja, né
funksion té krijimit té njé mjedisi té€ favorshém pér kérkimin shkencor dhe zhvillimin teknologjik.

Neni 8
Praktika té mira tregtare

Praktikat e mira tregtare pérfshijné:

a) respektimin e ploté té ligjeve kombétare dhe ndérkombétare qé rregullojné tregtiné e arméve, duke
pérfshiré kontrollet e eksportit dhe sanksionet ndérkombétare;

b) raportimin e qarté dhe té sakté té t€ dhénave tregtare e financiare pér t€ shmangur c¢dolloj
kegkuptimi ose dyshimi mbi veprimet korruptive ose t€ paligjishme;

c) sigurimin qé té gjitha armét dhe teknologjité ushtarake mbrohen nga aksesimi i paautorizuar gjaté
prodhimit, magazinimit dhe transportit;

¢) mbrojtjen e teknologjive té njé réndésie té vecanté ushtarake nga kopjimi ose shpérndarja e
paautorizuar pér té siguruar avantazhet strategjike dhe tregtare;

d) zbatimin e standardeve té larta etike né marrédhéniet me klientét dhe furnizuesit, pérfshiré
refuzimin e ryshfetit dhe korruptimit;



dh) zbatimin e praktikave qé minimizojné ndikimin mjedisor té prodhimit dhe shkatérrimit té
armatimit;

e) angazhimin me komunitetet lokale dhe kontributin né zhvillimin e tyre ekonomik e social,
vecanérisht né zonat ku zhvillohen aktivitete té€ prodhimit té arméve;

€) sigurimin qé té gjithé punonjésit marrin trajnimin e nevojshém pér té€ zbatuar praktikat e mira
tregtare dhe pér t€ menaxhuar teknologjité e reja e materialet me pérgjegjési.

Neni 9
Detyrimi pér krijimin e rezervave t€ armatimeve dhe pajisjeve teknologjike né kushte
té€ veganta

1. Né rastin e gjendjes sé€ luftés ose né kushtet e njé rreziku té€ afért dhe konkret té njé agresioni
ushtarak ndaj Republikés sé Shqipérisé ose aleatéve t€ saj strategjiké, subjektet e licencuara kané detyrimin
qé t€ sigurojné njé rezervé t€ caktuar armatimesh dhe pajisjesh teknologjike pér Forcat e Armatosura té
Republikés sé Shqipérisé.

2. Detyrimet, qé duhet té zbatojné subjektet e licencuara sipas pikés 1 té kétij neni, pércaktohen nga
Késhilli i Ministrave, me propozim té ministrit t€ Mbrojtjes.

3. Subjektet e licencuara jané té detyruara té plotésojné kérkesén sipas pikés 1 té kétij neni, né ményré
té menjéhershme e té ploté, né pérputhje me ligjiin dhe udhézimet e autoriteteve pérgjegjése pér
rregullimin e industrisé s€ mbrojtjes.

KREU II
KRIJIMI DHE KOMPETENCAT E AGJENCISE SE INDUSTRISE SE MBROJTJES

Neni 10
Agjencia e Industrisé sé Mbrojtjes

1. Agjencia e Industrisé sé¢ Mbrojtjes (AIM), kétu e né vijim “Agjencia”, éshté autoriteti shtetéror
pérgjegjés pér licencimin, mbikéqyrjen dhe rregullimin e industrisé sé prodhimit, magazinimit,
transportimit, tregtimit, kérkimit dhe zhvillimit té armatimit ushtarak.

2. Agjencia éshté institucion né varési té ministrit t€ Mbrojtjes, me statusin e personit juridik publik,
me seli né Tirané.

3. Agjencia financohet nga buxheti i shtetit dhe burime té tjera té ligjshme.

4. Drejtori 1 Pérgjithshém 1 Agjencisé emérohet nga Kryeministri, me propozimin e ministrit té
Mbrojtjes.

5. Struktura dhe organika e Agjencisé miratohen me urdhér t€ Kryeministrit, me propozimin e
ministrit t&€ Mbrojtjes.

6. Késhilli i Ministrave pércakton rregullat e organizimit dhe té funksionimit té Agjencisé.

Neni 11
Kompetencat e Agjencisé s€ Industrisé sé Mbrojtjes

Agjencia kryen funksionet dhe detyrat si mé poshté:

a) léshon, rinovon, pezullon dhe revokon licencat pér subjektet q¢ merren me prodhimin dhe
tregtimin e armatimit ushtarak;

b) mban dhe pérditéson regjistrin e subjekteve té licencuara dhe té armatimit ushtarak té€ prodhuar, té
zhvilluar apo té tregtuar né Republikén e Shqipérisé;

c) pércakton rregullat specifike qé subjektet e licencuara duhet té ndjekin pér té garantuar siguriné dhe
cilésiné e produkteve e té shérbimeve té tyre, duke pérfshiré kriteret pér testimin dhe certifikimin e
armatimit ushtarak, pérpara se ato té hyjné né treg;

¢) bashképunon ngushté me homologét e saj ndérkombétaré dhe angazhohet né marréveshje
bashképunimi pér shkémbimin e informacionit, praktikave mé té mira dhe pérforcimin e kapaciteteve
né fushén e kontrollit té€ armatimit ushtarak;



d) bashképunon me subjektet e licencuara pér té zhvilluar standarde dhe praktika t€ mira né fushén
e mbroijtjes dhe sigurisé, né pérputhje me pércaktimet e kétij ligji;

dh) bashképunon me Qendrén e Inovacionit té Sigurisé dhe Mbrojtjes dhe subjekte té tjera private e
shtetérore, me géllim nxitjen, promovimin dhe rritjen e inovacionit e té€ zhvillimit teknologjik né fushén
e mbroijtjes e t€ prodhimit té armatimit ushtarak;

e) parashikon mekanizma bashképunimi midis Agjencisé dhe subjekteve té tjera shtetérore pér
shkémbimin e informacionit dhe koordinimin e pérpjekjeve pér mbikéqyrjen e tregut té armatimit
ushtarak;

€) bashképunon dhe ndan informacion me institucionet dhe entitetet ndérkombétare qé mbikéqyrin
kontrollin e arméve dhe siguriné globale, duke kontribuuar né pérpjekjet ndérkombétare pér
parandalimin e pérhapjes sé paligjshme té armatimit ushtarak;

f) monitoron dhe garanton qé legjislacioni kombétar dhe procedurat e zbatuara nga subjektet e
licencuara jané né pérputhje me detyrimet ndérkombétare té ndérmarra nga Republika e Shqipérisé;

@) mbikéqyr zbatimin e legjislacionit pér prodhimin dhe tregtimin e arméve dhe armatimit ushtarak
nga ana e subjekteve t€ licencuara;

gj) kryen inspektime té rregullta dhe monitoron aktivitetet e subjekteve té licencuara pér té siguruar
pérputhshmériné me legjislacionin, vecanérisht me kérkesat e sigurisé e té cilésisé;

h) mban dhe publikon regjistrin e posa¢ém té subjekteve té pérjashtuara;

1) merr masa administrative pér subjektet e licencuara, qé gjenden né shkelje té dispozitave té
legjislacionit né fuqi pér prodhimin dhe tregtimin e armatimit ushtarak;

j) siguron transparencé né veprimtaring e saj rregullatore, duke publikuar raporte té rregullta, statistika
dhe analiza mbi gjendjen e industrisé sé armatimit ushtarak né Republikén e Shqipérisé;

k) funksionon si njé “ome stop shop” pér zgjidhjen e ¢éshtjeve dhe problematikave qé paragiten nga
subjektet e kétij ligji.

KREU III
ZHVILLIMI I AKTIVITETEVE TE LICENCUARA

Neni 12
Licencimi

1. Prodhimi, magazinimi, transportimi dhe tregtimi i armatimit ushtarak kryhen vetém nga subjektet
e pajisura me licencén pérkatése té léshuar nga Agjencia.

2. Subjektet, qé kryejné veprimtari né fushén e prodhimit e té tregtimit té armatimit ushtarak né
Shqipéri, pérmbushin kritere specifike pér marrjen e licencés sé aktivitetit.

3. Subjektet, qé kérkojné licencim, duhet té paraqesin vértetim té kapaciteteve té caktuara financiare
e teknike pér pérputhshmériné me standardet e sigurisé, cilésisé dhe besueshmérisé, respektimin e
legjislacionit pér mbrojtjen e mjedisit, shéndetit dhe jetés sé njerézve, si dhe pér mbrojtjen e siguriné e
punonjésve té tyre.

4. Subjektet, qé paraqesin kérkesé pér licencé apo autorizim, ndérmarrin detyrimin pér t€ vepruar né
pérputhshméri me legjislacionin kombétar dhe detyrimet ndérkombétare té Republikés sé Shqipérisé, si
dhe detyrimin pér t'u angazhuar né praktika t€ mira tregtare.

5. Késhilli i Ministrave pércakton llojet e licencave, kriteret e detajuara dhe procedurat e licencimit té
subjekteve, rinovimit, pezullimit dhe revokimit té tyre, si dhe tarifat e aplikimit pér licencim, me
propozim té ministrit t€ Mbrojtjes.

Neni 13
Rinovimi, pezullimi dhe revokimi i licencave

1. Subjektet e licencuara paragesin prané Agjencisé kérkesén pér rinovimin e licencés sé€ tyre pérpara
pérfundimit té afatit té saj. Gjaté shqyrtimit té kérkesés pér rinovim, Agjencia sigurohet qé subjekti
kérkues, pérgjaté kohézgjatjes sé licencés, ka garantuar né ményré té vazhdueshme pérputhshmériné e
aktivitetit t€ tij me dispozitat ligjore dhe rregullatore pér prodhimin dhe tregtimin e armatimit ushtarak.



2. Rinovimi i licencés u nénshtrohet té njéjtave procedura t€ marrjes sé licencés.

3. Agjencia pezullon licencén né rastet kur:

a) subjekti shkel kushtet e licencés;

b) subjekti nuk raporton dhe nuk merr miratim pér ndryshimet mbi kushtet pér té cilat éshté dhéné
licenca;

c) gjaté kontrolleve inspektuese nga Agjencia konstatohet sé procesi i prodhimit nuk éshté né
pérputhje me kérkesat e cilésisé e té sigurisé;

¢) konstatohet se sistemi i gjurmimit nuk éshté funksional sipas kérkesave té legjislacionit né fuqi.

4. Né rastet e pezullimit t€ licencés, subjektit 1 lihet njé afat 45-ditor pér plotésimin e manggsive té
konstatuara. Né pérfundim té kétij afati, né rast t&€ mosplotésimit t&¢ mangésive Agjencia vendos pér
revokimin e licencés.

5. Agjencia revokon licencén né rastet kur:

a) subjekti angazhohet né veprimtari qé cenojné siguriné kombétare;

b) subjekti pérdor né ményré té paautorizuar armét;

c) subjekti nuk respekton kriteret e sigurisé dhe cilésisé;

¢) konstatohet se licenca éshté 1éshuar né bazé té t€ dhénave té rreme;

d) subjekti pengon inspektimin dhe kontrollin nga autoritetet pérgjegjése;

dh) subjekti, brenda afatit té caktuar, nuk i ka eliminuar parregullsité ose paligjshmérité e konstatuara
nga Agjencia;

e) subjekti pa arsye té ligishme vepron né kundérshtim me pikén 3 t€ nenit 9 té kétij ligji.

Neni 14
Kérkimi dhe zhvillimi teknologjik

1. Aktivitetet e kérkimit e t€ zhvillimit teknologjik kryhen né ményré ekskluzive nga subjektet e
pajisura me autorizimin pérkatés nga Agjencia.

2. Subjektet, té cilat kérkojné té pajisen me autorizim pér zhvillimin e aktiviteteve té kérkimit e té
zhvillimit teknologjik, garantojné respektimin e legjislacionit ¢ mbron té drejtat e autorit, si dhe kryerjen
e késaj veprimtarie, duke respektuar standardet kérkimore dhe direktivat qé lidhen me integritetin dhe
pérgjegjésiné gjaté kryerjes sé kérkimeve e té eksperimenteve.

3. Késhilli 1 Ministrave pércakton llojet e autorizimeve, kriteret dhe procedurén pér dhénien e tyre,
me propozim té€ ministrit t€ Mbrojtjes.

Neni 15
Regjistrimi dhe raportimi

1. Agjencia e Industrisé sé Mbrojtjes mban njé regjistér, me akses ekskluziv, ku paragiten té dhéna té
sakta e té pérditésuara t€ té gjitha arméve, municioneve, pajisjeve dhe teknologjive ushtarake té
prodhuara, t€ magazinuara, té tregtuara, t€ importuara ose té eksportuara.

2. Subjektet e licencuara jané té detyruara té regjistrojné té gjitha aktivitetet e tyre qé lidhen me
prodhimin, tregtimin, si dhe eksport - importin e armatimit ushtarak né regjistrin e mbajtur nga Agjencia.

3. Subjektet e licencuara jané té detyruara t€ raportojné rregullisht prané Agjencisé pér ¢do ndryshim
né aktivitetet e prodhimit ose tregtimit, né strukturén e tyre t€ pronésisé ose né teknologjité e pérdorura.

4. Formati i regjistrit, pérmbajtja e raportimit dhe afatet raportuese pércaktohen nga Agjencia.

Neni 16
Markimi dhe gjurmimi

1. Markimi béhet népérmjet shenjés unike né formé kodi, pulle, etikete ose ¢do forme tjetér unike
identifikimi e individualizimi né armatimin ushtarak, nénproduktet ose produktet pérfundimtare té tyre,
qé provon se prodhimi éshté kryer sipas rregullave té pércaktuara né kété ligj, me qgéllim identifikimin
dhe gjurmimin e tyre.



2. Gjurmimi béhet népérmjet sistemit t€ gjurmimit, t€ ngritur nga subjektet e licencuara, pér ¢do njési
té prodhuar, té tregtuar, té€ eksportuar, duke mundésuar identifikimin dhe gjurmimin e armatimit. Ky
sistem duhet t€ jeté 1 ngritur né ményré elektronike dhe té jeté i aksesueshém né ¢do kohé nga Agjencia.
Subjektet e licencuara jané té detyruara t€ markojné produktin, qé éshté objekt 1 veprimtarisé sé tyre, dhe
té zbatojné té gjithé legjislacionin lidhur me markimin dhe gjurmimin.

3. Kérkesat pér gjurmueshméring, si dhe rregullat pér elementet, etiketén apo pullén unike t€ markimit
apo forma té tjera té identifikimit e té€ individualizimit té armatimit ushtarak, procedura dhe ményra e
markimit dhe gjurmimit, si dhe autoriteti apo pala e autorizuar pér realizimin e markimit e té
gjurmueshmérisé pércaktohen me vendim té Késhillit t¢ Ministrave, me propozim té ministrit té
Mbrojtjes.

Neni 17
Mbikéqyrja mbi gjurmimin

1. Agjencia monitoron vendosjen e shenjave unike pér identifikimin dhe gjurmimin e armatimit
ushtarak né té gjitha fazat e prodhimit deri te pérdoruesi fundor.

2. Subjektet e licencuara, sipas kuptimit té kétij ligji, kané detyrimin té hedhin té dhénat pér
identifikimin dhe gjurmimin e arméve né regjistrin elektronik t€ mbajtur nga Agjencia, sipas pércaktimeve
té kétij ligji.

3. Agjencia akseson regjistrin pér géllime kontrolli dhe inspektimi té aktiviteteve té zhvilluara nga
subjektet e licencuara.

Neni 18
Siguria

1. Subjektet, q¢é prodhojné, tregtojné dhe shpérndajné armé ushtarake, sipas kétij ligji, hartojné dhe
zbatojné njé rregullore té brendshme, ku parashikohen masat dhe procedurat pér té garantuar:

a) mbrojtjen dhe siguriné e jetés s€ njerézve, mjedisit dhe interesave té tjera publike;

b) mbrojtjen dhe siguriné e shéndetit e té jetés sé personelit;

¢) siguriné e produkteve e té pajisjeve t€ prodhimit, t€ mjeteve dhe té makinerive speciale, objekteve
ku zhvillohen té gjitha fazat e prodhimit, testimit, magazinimit dhe shpérndarjes sé armatimit ushtarak;

¢) mbrojtjen dhe siguriné e té dhénave dhe dokumentacionit gé lidhet me prodhimin, projektet e
zhvillimit, kérkimin dhe zhvillimin teknologjik e industrial, si dhe informacionin mbi marrédhéniet
financiare e té biznesit;

d) ndérmarrjen e veprimeve té caktuara né rast emergjence né procesin e prodhimit, tregtisé dhe
transportit t€ armatimit ushtarak.

2. Subjektet, qé ushtrojné veprimtari né fushén e kétjj ligji, detyrohen té vlerésojné né ményré
periodike, pérmes raporteve audituese, garantimin e standardeve pér menaxhimin e rrezigeve specifike
qé lidhen me ¢do fazé té prodhimit dhe magazinimin e armatimit ushtarak.

3. Subjektet detyrohen qé gjaté veprimtarisé sé tyre t€ veprojné né pérputhje me standardet e njohura
e praktikat e mira, si dhe legjislacionin kombétar, rregulloret e Bashkimit Evropian dhe embargot e
sanksionet e vendosura nga institucionet ndérkombétare me té cilat Republika e Shqipérisé ka lidhur
marréveshje.

4. Subjektet, qé prodhojné apo marrin pjesé né prodhimin, tregtimin ose transportin e armatimit
ushtarak, detyrohen té garantojné magazinimin e sigurt, né ményré qé té parandalojné humbjen ose
démtimin e armatimit ushtarak. Né rast t¢ humbjes apo démtimit té armatimit ushtarak, subjektet,
menjéheré dhe jo mé voné se 24 oré nga ngjarja, njoftojné Agjenciné e Industrisé sé¢ Mbrojtjes.

5. Ministri i Mbrojtjes, me propozimin e Agjencisé, miraton standardet minimale té sigurisé, té
detyrueshme pér subjektet e licencuara.

Neni 19
Mbrojtja e punonjésve dhe standardet e punés



Agjencia pércakton rregullat e posagme pér industriné ushtarake, me géllim garantimin e kushteve té
sigurta t€ punés, siguriné fizike né vendin e punés dhe promovimin e standardeve té larta etike e
profesionale.

Neni 20
Infrastruktura digjitale dhe siguria kibernetike

1. Subjektet, qé veprojné né fushén e prodhimit e té€ tregtimit t€ armatimit ushtarak, detyrohen té
zbatojné legjislacionin né fuqi pér siguriné kibernetike pér t€ mbrojtur t€ dhénat dhe informacionet qé
trajtohen né sistemet e tyre t€ komunikimit e té informacionit.

2. Agjencia, me ¢éllim zhvillimin e standardeve dhe praktikave t€ mira né fushén e sigurisé
kibernetike, bashképunon me strukturat pérgjegjése ushtarake e civile pér siguriné kibernetike né
Ministriné e Mbrojtjes dhe autoritetin kombétar, pérgjegjés pér siguriné kibernetike.

3. NEé rast se subjektet trajtojné informacion té klasifikuar, ato zbatojné legjislacionin né fuqi pér
mbrojtjen e informacionit té klasifikuar.

4. Agjencia kontrollon zbatimin e masave e t€ rekomandimeve té pércaktuara nga autoritetet
kompetente pér siguriné kibernetike dhe pér siguriné e informacionit té klasifikuar.

KREU IV
NDERVEPRIMI ME SUBJEKTET PUBLIKE

Neni 21
Trajtimi i informacionit té klasifikuar, sekretit tregtar dhe sekretit industrial

1. T€ gjitha subjektet, qé veprojné sipas kétij ligji, jané té€ detyruara té trajtojné ¢do informacion té
klasifikuar sekret tregtar dhe sekret industrial né pérputhje me legjislacionin né fuqi pér informacionin e
klasifikuar dhe té drejtat e pronésisé intelektuale e industriale.

2. Agjencia e Industrisé sé Mbrojtjes dhe institucionet e tjera shtetérore zbatojné masa té rrepta pér
té garantuar mbrojtjen e kétyre té¢ dhénave dhe pér té parandaluar zbulimin ose keqpérdorimin e tyre,
bazuar né legjislacionin né fuqi pér informacionin e klasifikuar, si dhe pér mbrojtjen e sekretit tregtar e
té sekretit industrial.

Neni 22
Bashképunimi me Qendrén e Inovacionit, Sigurisé dhe Mbrojtjes

Subjektet e licencuara bashképunojné me Qendrén e Inovacionit, Sigurisé dhe Mbrojtjes pér té nxitur
inovacionin dhe zhvillimin teknologjik né industriné e mbrojtjes. Ky bashképunim ka pér objekt projekte
té€ pérbashkéta kérkimore, zhvillimin e teknologjive t€ reja dhe shkémbimin e njohurive e t€ ekspertizés.

Neni 23
Patentimi dhe regjistrimi i markave, produkteve dhe shpikjeve

1. Subjektet e licencuara sipas kétij ligji kané té drejté té regjistrojné patentén, markén tregtare ose
shpikjen, qé lidhet me prodhimin dhe zhvillimin e armatimit ushtarak, né zyrén pérkatése té patentave e
té markave tregtare, me qéllim mbrojtjen ligjore té pronésisé intelektuale dhe nxitjen e inovacionit e té
konkurrencés sé shéndetshme né kété sektor. Regjistrimi i markave dhe patentave pér produktet
ushtarake ndjek té njéjtat procedura si pér ¢do produkt tjetér, duke pérfshiré regjistrimin népérmjet
Drejtorisé sé Pérgjithshme té Pronésisé Industriale.

2. Pér produktet e krijuara nga subjektet e licencuara sipas kétij ligji, qé pérfshijné teknologji té njé
réndésie té vecanté ose sekrete, agjencia mbajtése e regjistrit parashikon procedura dhe rregullore shtesé
qé lidhen me siguriné kombétare. Né kéto raste, kérkohet miratimi ose vlerésimi nga Agjencia e Industrisé
s¢ Mbrojtjes, pérpara se té lejohet regjistrimi i njé patente ose marke tregtare, pér té siguruar qé nuk
cenohet siguria kombétare.



Neni 24
Mbéshtetja pér trajnimin dhe zhvillimin e punonjésve

Subjektet, té cilat pérfitojné nga lehtésité sipas kétij ligji, jané té€ detyruara té investojné né trajnimin
dhe zhvillimin profesional té punonjésve té tyre, né fushat qé lidhen me siguriné, menaxhimin e cilésisé
dhe teknologjive té reja, duke kontribuuar né rritjen e kapaciteteve njerézore né sektorin e industrisé sé
mbrojtjes.

Neni 25
Mbéshtetja institucionale

1. Entet shtetérore njohin dhe zbatojné pérfitimet, lehtésité tatimore dhe doganore dhe ¢do lehtési
tjetér q¢é parashikohet nga ky ligj pér subjektet qé operojné né industriné e prodhimit té armatimit
ushtarak.

2. Agjencia e Industrisé s€ Mbrojtjes do té funksionojé si njé “onme stop shop” pér zgjidhjen e ¢éshtjeve
dhe problematikave qé paragiten nga subjektet e kétij ligji, duke garantuar trajtimin e informacionit né
pérputhje me ligjin pér informacionin e klasifikuar dhe ruajtjen e sekretit tregtar e industrial.

Neni 26
Lehtésira fiskale dhe lehtésira té tjera

1. Subjekti 1 licencuar né industriné e prodhimit té armatimit ushtarak né Republikén e Shqipérisé
pérfiton lehtésira, duke pérfshireé:

a) normé té tatimit mbi té ardhurat korporative 0% pér 10 vietét e paré pas fillimit té aktivitetit;

b) shkallé t€ reduktuar té tatimit mbi vlerén e shtuar prej 10% pér furnizimin/shitjet e armatimit
ushtarak;

¢) pérjashtim nga taksat doganore pér mallrat, té cilat shérbejné drejtpérdrejt pér prodhimin e
armatimit ushtarak. Lista e mallrave té pérjashtuara pércaktohet me vendim té Késhillit t¢ Ministrave.

2. Subjekti, qé do té kryejé aktivitet né industriné ushtarake népérmjet partneritetit t€ krijuar me
shoqériné shtetérore t€ prodhimit té armatimit ushtarak né Republikén e Shqipérisé, pérveg sa éshté
parashikuar né pikén 1, kualifikohet pér lehtési té tjera, qé pérfshijné:

a) procedura té pérshpejtuara pér licencimin dhe regjistrimin e veprimtarisé, sipas legjislacionit né
fuq;

b) mbéshtetje pér ndértimin dhe mirémbajtjen e infrastrukturés ndihmése, si: rrugé, ujésjellés-
kanalizime, energji elektrike dhe telekomunikacion, t€ cilat jané thelbésore pér funksionimin e aktivitetit
té subjektit;

) qasje né fonde dhe programe mbéshtetése pér kérkim dhe zhvillim né fushén e teknologjive té
mbrojtjes;

¢) mbéshtetje dhe bashképunim né projekte kérkimore, zhvillimin e teknologjive té reja dhe
shkémbimin e njohurive e té ekspertizés nga Qendra e Inovacionit, Sigurisé dhe Mbrojtjes né Ministriné
e Mbrojtjes.

Neni 27
Kriteret dhe procedurat e aplikimit dhe miratimit pér lehtésité

1. Pér té pérfituar nga lehtésité e parashikuara né pikén 2 té nenit 26 té kétij ligji, subjekti aplikon prané
Agjencisé.

2. Né dokumentacionin e nevojshém, qé paraqet subjekti 1 interesuar pér pérfitimin e lehtésive,
pérfshihen:

a) formulari standard i aplikimit, i plotésuar dhe i firmosur nga pérfaqésuesi ligjor i subjektit;

b) kopja e certifikatés sé regjistrimit té subjektit né Qendrén Kombétare té Biznesit;

c) kopja e ploté e planit té biznesit afatshkurtér 3-vjecar;



¢) pasqyra financiare té audituara pér t€ paktén 3 vjetét e fundit né vendin e origjinés sé subjekteve
aplikuese ose, né rast t€ subjekteve té reja, deklarata financiare e audituesit t€ miratuar;

d) dokumentacioni, qé pérshkruan nevojat pér infrastrukturé ndihmése;

dh) lista e punonjésve té planifikuar pér punésim dhe programi i trajnimit pér kualifikimin e tyre;

e) vértetimi i gjendjes gjyqésore ose njé dokument 1 léshuar nga njé autoritet kompetent, qé vérteton
se nuk ekzistojné kushtet e parashikuara né pikén 3 té kétij neni.

3. Pérjashtohet nga mbéshtetja dhe lehtésité e parashikuara né kété ligj ¢cdo subjekt prodhues dhe
tregtar, ¢do person qé éshté anétar i njé organi administrativ, drejtues ose mbikéqyrés i tij, aksionar ose
ortak 1 subjektit prodhues e tregtar, ose ka kompetenca pérfagésuese, vendimmarrése apo kontrolluese
brenda tij, qé éshté i dénuar me vendim gjyqésor té€ formés sé preré pér pjesémartje ose financim né grup
té strukturuar kriminal, organizaté kriminale, bandé té armatosur, organizaté terroriste, pastrim parash
ose financim té terrorizmit, vepra me qéllime terroriste ose vepra penale té lidhura me veprimtari
terroriste, gjenocid, torturé, vrasje, vepra penale kundér rendit dhe sigurisé publike, armémbajtje pa leje,
tregti té paligjshme armésh, krime ushtarake, sulme kibernetike, organizim, drejtim ose financim i
veprimtarisé sé prodhimit e shitjes sé narkotikéve, si dhe i1 veprimtarisé sé trafikimit té narkotikéve, si
dhe shfrytézim i punés sé té€ miturve dhe forma té tjera té trafikimit t€ qenieve njerézore.

4. Agjencia vleréson aplikimet dhe pas koordinimit me institucionet e tjera shtetérore, me té cilat
lidhet kérkesa pér lehtési, vleréson lehtésirat q¢ mund t€ pérfitojé subjekti, brenda njé afati prej 30 ditésh.

5. Raporti 1 Agjencisé mbi lehtésirat dhe propozimet pérkatése i paragitet Komitetit t& Mbrojtjes dhe
Sigurisé pér shqyrtim dhe miratim.

0. Kiriteret e tjera, procedurat dhe dokumentacioni qé duhet té plotésojné subjektet aplikante pér
pérfitim nga lehtésirat pércaktohen me vendim t€ Késhillit té¢ Ministrave.

KREU V
MARREDHENIET ME PALET E TRETA

Neni 28
Nénkontraktimi i aktivitetit nga subjektet e licencuara

1. Cdo subjekt i licencuar sipas kétij ligji, qé kérkon té nénkontraktojé ¢do pjesé té aktivitetit té tij né
fushén e prodhimit té armatimit ushtarak, duhet té marré autorizim paraprak nga Agjencia e Industrisé
s¢ Mbrojtjes.

2. Kérkesa pér autorizim duhet té pérmbajé njé pérshkrim té detajuar té pjesés sé aktivitetit g€ do té
nénkontraktohet, si dhe informacionin e ploté mbi subjektin e nénkontraktuar.

3. Agjencia e Industrisé sé¢ Mbrojtjes vleréson kérkesén bazuar né kriteret e sigurisé kombétare dhe
jep pérgjigje brenda njé afati kohor té caktuar.

4. Autorizimi mund té refuzohet ose té kushtézohet né varési té nevojave té sigurisé¢ kombétare dhe
té standardeve té pércaktuara né legjislacionin pérkatés.

5. Rregullat dhe procedurat pér vlerésimin dhe lejimin e nénkontraktimit pércaktohen nga Agjencia.

Neni 29
Pérjashtimi i transaksioneve té caktuara

Pér t€ kontrolluar rrezikun qé lidhet me shpérdorimin, trafikimin, korrupsionin, pérhapjen,
favorizimin e terrorizmit dhe krimit té organizuar, si dhe pér té siguruar respektimin e sanksioneve
ndérkombétare, subjektet e licencuara sipas kétij ligji, nuk kryejné transaksione tregtare, né rastet kur:

a) éshté e pamundur té identifikohen qartésisht té gjitha palét e pérfshira né transaksion;

b) éshté e pamundur té identifikohen té gjitha fazat gjeografike té transportit;

¢) vendi i destinacionit éshté subjekt i njé regjimi té zbatueshém embargo té vendosur nga Késhilli i
Sigurimit 1 Kombeve té Bashkuara ose Bashkimi Evropian.

KREU VI
MBIKEQYRJA DHE KONTROLLI



Neni 30
Mbikéqyrja e subjekteve pérfituese dhe masat administrative

1. Agjencia mbikéqyr pérputhshmériné e subjekteve qé pérfitojné nga lehtésité me kushtet dhe kriteret
e pércaktuara né kété ligj e né aktet nénligjore t€ tij.

2. Subjektet, qé pérfitojné nga lehtésité, jané té detyruara té paraqesin raporte té rregullta pér
performancén e tyre financiare e operacionale, si dhe pér pérmbushjen e objektivave té pércaktuar né
planin e tyre té biznesit. Rregullat mbi kéto raportime pércaktohen nga Agjencia.

3. Né rast se Agjencia gjaté verifikimit periodik apo té rastit konstaton se subjekti pérfitues nuk
plotéson mé kushtet pér pérfitimin e lehtésive, ajo njofton subjektin brenda 7 ditéve nga konstatimi,
duke i komunikuar njé afat prej 30 ditésh nga marrja e njoftimit pér té adresuar dhe korrigjuar
mospérputhshmériné e konstatuar. Gjaté afatit 30-ditor, subjekti pérfitues duhet té paraqesé prova qé
tregojné pérmbushjen e kushteve t€ pércaktuara né kété ligj dhe né aktet nénligjore té tij.

4. Nése subjekti pérfitues nuk arrin té korrigjojé mospérputhshmériné brenda afatit té caktuar,
Agjencia vendos pér pérjashtimin e subjektit nga lehtésité e dhéna.

5. NEé rastet e pérjashtimit nga lehtésité, subjekti éshté i detyruar té rikthejé ¢do pérfitim nga data e
konstatuar e mospérputhshmérisé. Agjencia do té pércaktojé saktésisht shumén e pérfitimeve qé duhet
té kthehen dhe do t'i komunikojé subjektit detyrimet pérkatése.

0. Subjekti ka té drejté té€ ankimojé vendimin e agjencisé né pérputhje me nenin 35 té kétij ligji.

7. NE€ rast se pas pérjashtimit nga lehtésité, subjekti arrin té plotésojé sérish kushtet e pércaktuara, ai
mund té paraqesé njé kérkesé té re pér rivendosjen e lehtésive, e cila do té shqyrtohet sipas procedurave
té zakonshme té aplikimit.

Neni 31
Inspektimi dhe monitorimi

1. Agjencia kryen inspektime té rregullta, me dhe pa paralajmérim, né subjektet e licencuara pér té
vértetuar pérputhshmériné me legjislacionin, rregulloret dhe standardet e sigurisé e t€ mjedisit.

2. Rregulloret lidhur me objektin, pérmbajtjen, metodén, vendin, procedurén, standardet e inspektimit
dhe ¢éshtje té tjera té lidhura sipas pikés 1 té kétij neni miratohen nga Késhilli i Ministrave.

3. Inspektimi dhe monitorimi kryhen vetém sipas pércaktimeve té kétij ligji dhe akteve nénligjore né
zbatim té€ tij.

Neni 32
Kontrollet e eksportit dhe importit

Eksporti dhe importi 1 armatimit ushtarak kryhen né pérputhje me dispozitat e kétij ligji dhe
legjislacionin né fuqi pér kontrollin shtetéror té transferimeve ndérkombétare té mallrave ushtarake dhe
té artikujve e teknologjive me pérdorim té dyfishté né Republikén e Shqipérisé.

KREU VII
MASAT ADMINISTRATIVE

Neni 33
Masa administrative

1. Agjencia merr masa administrative pér subjektet e licencuara, qé gjenden né shkelje té dispozitave
té kétij ligji, té akteve nénligjore, si dhe rregulloreve pérkatése né zbatim té tij.

2. Shkeljet e méposhtme, té kryera nga subjekti i licencuar, kur nuk pérbéjné vepér penale, pérbéjné
kundérvajtje administrative:

a) pérfshihet né testimin e armatimit ushtarak ose aktivitetet e specializuara pa miratim nga Agjencia
e Industrisé sé Mbrojtjes;



b) prodhon ose tregton armatim ushtarak, qé nuk éshté testuar e markuar né pérputhje me dispozitat
e kétij ligji;

c) prodhuesi i arméve dhe pajisjeve ushtarake nuk i1 ka njoftuar organet kompetente shtetérore pér
zhdukjen ose démtimin e arméve e té pajisjeve ushtarake ose pér zbulimin e té dhénave sekrete;

¢) ndryshon dokumentacionin teknik pér prodhimin e arméve e té pajisjeve ushtarake né pronési té
shtetit shqiptar dhe ua kalon paléve té treta, pa pélqimin paraprak té qeverisé sé Republikés sé Shqipérisé;

d) nuk e njofton Agjenciné e Industrisé sé¢ Mbrojtjes me shkrim brenda njé afati prej 15 ditésh pér té
gjitha ndryshimet e réndésishme né té dhénat e parashtruara me rastin e paraqitjes sé kérkesés pér dhénien
e licencés pér prodhimin e arméve e té pajisjeve ushtarake;

dh) nuk mban evidencé pér armét dhe pajisjet ushtarake t€ prodhuara qé pérmbajné té dhéna pér
llojin, sasiné, numrat serialé dhe té dhéna té tjera té réndésishme pér identifikim, klientét dhe datat e
dorézimit;

e) nuk zbaton masat e sigurisé né prodhimin e arméve dhe pajisje né pérputhje me Planin e Sigurisé
Industriale pér prodhimin e arméve dhe pajisjeve ushtarake;

€¢) nuk mban dokumentacion teknik pér prodhimin e arméve dhe pajisjeve ushtarake;

f) sistemi i gjurmimit nuk identifikon produktin né té gjitha fazat e tij;

@) prodhuesi i arméve dhe pajisjeve ndryshon géllimin, njésité prodhuese dhe teknologjike né
kapacitetet pér prodhimin e arméve dhe pajisjeve ushtarake, pa pélgimin paraprak t€ Agjencisé;

gj) nuk miraton njé rregullore té pérgjithshme qé té€ pérmbajé planin e veprimit pér masat e sigurisé
ose nuk vepron né pérputhje me kété rregullore;

h) nuk u njofton masat e parashikuara né rregullore té gjithé personave qé kryejné aktivitetet me
armatim ushtarak pér llogari té tij ose nuk u ofron atyre trajnimin pér té vepruar né rast aksident;

1) nuk garanton mbrojtje té pérhershme fizike ose teknike té ambienteve pér prodhimin ose
magazinimin e armatimit ushtarak;

j) lejon njé person, i cili nuk éshté i kualifikuar teknikisht, nuk zotéron vértetim té aftésisé, nuk punon
nén mbikéqyrjen e personit pérgjegjés teknikisht t€ kualifikuar dhe nuk ka deklaruar me shkrim se i njeh
rreziqet e rregullat e sigurisé né vendin e punés, té pérfshihet né aktivitete ndihmése lidhur me prodhimin,
tregtimin, transportin, magazinimin;

k) magazinon armatim ushtarak né struktura dhe ambiente qé nuk jané krijuar pér magazinimin e tyre
ose 1 magazinon ato né sasi qé tejkalojné kapacitetin maksimal té magazinés;

1) éshté pérgjegjés pér mbajtjen e té€ dhénave pér gjurmimin e artikujve pirotekniké dhe nuk 1 ka
plotésuar kriteret e pércaktuara né kété ligj dhe aktet nénligjore;

II) angazhohet né transportin e armatimit ushtarak, duke mos respektuar rregullat pér transportin e
tyre;

m) pengon inspektorin qé té kryejé mbikéqyrjen inspektuese ose nuk i siguron atij akses né
dokumentacionin e kérkuar dhe/ose nuk i jep informacionin dhe té dhénat e nevojshme;

n) nuk arrin té korrigjojé mospérputhshmériné brenda afatit té caktuar, Agjencia vendos pér
pérjashtimin e subjektit nga lehtésité e dhéna.

3. Agjencia vendos gjobé ndaj subjekteve tregtare, té pérfshira né prodhimin e armatimit ushtarak, si
mé poshté:

a) pér shkelje té parashikuara nga shkronjat “a”, “b”, “c”, dhe “¢” té pikés 2 té kétij neni, nga 5 000
000 (pesé milioné) - 50 000 000 (pesédhjeté milion€) leké;

b) pér shkelje té parashikuara nga shkronjat “d”, “dh”, “e”, “€” dhe “f” t& pikés 2 té kétij neni, nga
500 000 (peséqind mijé€) - 5 000 000 (pesé milioné) leké;

c) pér shkelje té parashikuara nga shkronjat “g”, “gj”, “h”, “1” dhe “j” té pikés 2 té kétij neni, nga 200
000 (dyqind mijé) - 2 000 000 (dy milion€) leké;

¢) pér shkelje té parashikuara nga shkronjat “k”, “I”, “lI”, dhe “m” t€ pikés 2 té kétij neni, nga 100 000
(njéqind mij€) - 500 000 (peséqind mij€) leké.

4. Subjekteve pérséritése té shkeljeve té parashikuara né shkronjat “a”, “b”, “c” dhe “¢” té pikés 2 té
kétij neni, pérveg gjobés, mund t'u caktohet njé masé shtesé qé ndalon prodhimin e armatimit ushtarak.

Masa shtesé e pércaktuar vendoset pér njé periudhé deri né 3 vjet nga data e vendimit pérfundimtar.



5. Agjencia, pérve¢ sanksioneve administrative té parashikuara né kété nen, mund t'u pezullojé ose
revokojé licencén e dhéné kétyre subjekteve kur ata pérsérisin shkeljet apo nuk marrin masa pér t7i
korrigjuar ato.

0. NEé rastet e hetimit penal pér vepra penale té lidhura me aktivitetin e prodhimit té armatimit ushtarak
apo me siguriné kombétare, licenca e léshuar nga Agjencia mund té pezullohet deri né pérfundim té
hetimit té ¢éshtjes penale.

Neni 34
Regjistri i posagém i subjekteve té pérjashtuara

1. Agjencia mban dhe publikon njé regjistér té posagém té subjekteve té pérjashtuara, qé jané gjetur
né shkelje té dispozitave referuese té kétij ligji apo qé népérmjet veprimtarisé sé tyre té prodhimit apo
tregtimit té armatimit ushtarak kané cenuar siguriné kombétare e ndérkombétare.

2. Késhilli 1 Ministrave pércakton rastet, kushtet dhe procedurat e martjes sé vendimit pér pérfshirjen
e subjektit né regjistrin e posagém té subjekteve té pérjashtuara.

Neni 35
Ankimi

1. Subjektet e licencuara dhe individét kané té€ drejtén e ankimit administrativ sipas pércaktimeve té
Kodit t€ Procedurés Administrative pér vendimet e marra nga Agjencia.

2. Pér shqyrtimin e ankesave té subjekteve pérkundrejt vendimmarrjes sé Agjencisé né Ministriné e
Mbrojtjes ngrihet Komisioni i Ankimit Administrativ. Ky komision ngrihet me urdhér t€ ministrit té
Mbrojtjes.

3. Pas shterimit té ankimit prané Komisionit t&¢ Ankimit Administrativ, subjekti i licencuar i drejtohet
gjykatés kompetente pér zgjidhjen e mosmarréveshjeve administrative.

KREU VIII
KOMITETI I MBROJTJES DHE SIGURISE

Neni 36
Komiteti i Mbrojtjes dhe Sigurisé

1. Me qgéllim mbrojtjen e garantimin e interesave t€ vendit né fushén e sigurisé e té€ mbrojtjes, si dhe
nxitjen e zhvillimit té industrisé ushtarake, ngrihet dhe funksionon Komiteti i Mbrojtjes dhe Sigurisé.

2. Komiteti i Mbrojtjes dhe Sigurisé éshté organ administrativ kolegjial prané Késhillit t&€ Ministrave,
1 cili funksionon sipas pércaktimeve té kétij ligji.

3. Komiteti i Mbrojtjes dhe Sigurisé kryesohet nga Kryeministri dhe ka né pérbérje kéta anétaré:

- ministrin e Mbrojtjes;

- ministrin pérgjegjés pér punét e brendshme;

- ministrin pérgjegjés pér politikén e jashtme;

- ministrin pérgjegjés pér financat;

- ministrin pérgjegjés pér ekonominé;

- ministrin pérgjegjés pér ¢éshtjet e infrastrukturés e té transportit;

- ministrin pérgjegjés pér drejtésing;

- Avokatin e Pérgjithshém té Shtetit.

4. Komiteti 1 Mbrojtjes dhe Sigurisé fton t€é marrin pjesé né mbledhjet e tij, pa té drejté vote,
pérfagésues té institucioneve apo enteve té tjera shtetérore, né rastet kur vleréson se opinionet dhe
mendimet e tyre duhet té paraqiten pérpara vendimmarrjes pér ¢é€shtjen né proces shqyrtimi.

5. Komiteti i Mbrojtjes dhe Sigurisé ka kéto pérgjegjési:

a) monitoron garantimin e interesave kombétaré né fushén e mbroijtjes e té sigurisé;

b) monitoron zhvillimin e industrisé ushtarake né zbatim té politikave shtetérore né fushén e mbrojtjes
e té sigurisé;



¢) miraton lehtésirat pér subjektet qé synojné té angazhohen dhe té investojné né industriné ushtarake;

¢) miraton operacionet e veg¢anta pér t’u realizuar nga shogéria shtetérore pér prodhimin dhe tregtimin
e arméve, municioneve, pajisjeve dhe teknologjive ushtarake;

d) miraton, né rastet kur bashképunimi lidhet me interesat e shtetit né fushén e sigurisé dhe mbrojtjes,
bashképunimin e drejtpérdrejté té shoqérisé shtetérore pér prodhimin dhe tregtimin e arméve,
municioneve, pajisjeve dhe teknologjive ushtarake me subjektet private;

dh) miraton né rastet e pércaktuara nga ky ligj detyrimin e shoqérisé shtetérore pér té siguruar njé
rezervé t€ caktuar armatimesh dhe pajisjesh teknologjike pér Forcat e Armatosura té Republikés sé
Shqipérisé;

e) pérgjegjési té tjera té pércaktuara me vendim té Késhillit t¢ Ministrave.

0. Késhilli i Ministrave miraton rregulloren pér ményrén e funksionimit dhe kompetencat e Komitetit
té Mbrojtjes dhe Sigurisé.

7. Agjencia e Industrisé sé¢ Mbrojtjes kryen rolin e sekretariatit té Komitetit t€ Mbrojtjes dhe Sigurisé.

KREU IX
DISPOZITA TE FUNDIT DHE KALIMTARE

Neni 37
Bashképunimi né kuadér té legjislacionit ekzistues

T¢ gjitha organet shtetérore té pérfshira né kontrollin e transportit, eksportit dhe importit t€ armatimit
ushtarak dhe té artikujve té teknologjive me pérdorim té dyfishté bashképunojné ngushté me Agjencing,
me géllim raportimin, monitorimin e shpérndarjes dhe té pérdorimit té ligjshém té armatimit ushtarak,
né kuadér té€ harmonizimit ligjor, si dhe né pérputhje té ploté me legjislacionin né fuqi.

Neni 38
Dispozité kalimtare

1. Me hyrjen né fuqi té kétij ligji, deri né miratimin e akteve té autorizuara vijojné té zbatohen
dispozitat ligjore dhe nénligjore né fuqi pér rregullimin e prodhimit, tregtimit, kérkimit dhe zhvillimit té
arméve, municioneve, pajisjeve dhe teknologjive ushtarake.

2. Lejet, licencat dhe autorizimet ekzistuese né fuqi né momentin e hyrjes né fuqi té kétij ligji 1
nénshtrohen procesit té vlerésimit dhe té konfirmimit nga Agjencia, né pérputhje me parashikimet e kétij
ligji, brenda 2 vjetéve nga ngritja e saj. Subjektet gjaté késaj periudhe plotésojné detyrimet né pérputhje
me kérkesat e kétij ligji.

3. Organe té tjera, té cilat jané duke shqyrtuar aplikime pér licenca té trajtuara nga ky ligj dhe pér té
cilat nuk ka njé vendim pérfundimtar, do t’i pércjellin pér kompetencé prané Agjencisé.

Neni 39
Nxjerrja e akteve nénligjore

1. Ngarkohet Késhilli i Ministrave té nxjerré aktet nénligjore né zbatim té pikés 6 té nenit 10; té pikés
5 té nenit 12; té pikés 3 té nenit 14; té pikés 3 té nenit 16; t€ shkronjés “c” té pikés 1 té nenit 26; té pikés
6 t€ nenit 27; té pikés 2 té nenit 31; té pikés 2 té nenit 34; t€ pikés 6 té nenit 30, brenda 6 muajve nga hyrja
né fuqi e kétij ligji, si dhe né rastet e nevojshme té nxjerré aktin nénligjor né zbatim té pikés 2 t€ nenit 9.

2. Ngarkohet Kryeministri t€ nxjerré aktin nénligjor né zbatim té pikés 5 t€ nenit 10 brenda 6 muajve
nga hyrja né fuqi e kétij ligji.

3. Ngarkohet ministri i Mbrojtjes té nxjerré aktet nénligjore né zbatim té pikés 5 t€ nenit 18 dhe té
pikés 2 té nenit 35 brenda 6 muajve nga hyrja né fuqi e kétij ligji.

Neni 40
Hyrja né fuqi



Ky ligj né fuqi 15 dité pas botimit né Fletoren Zyrtare.
Miratuar né datén 26.7.2024.

Shpallur me dekretin nr. 287, daté 5.8.2024, t¢ Presidentit t& Republikés sé Shqipérisé, Bajram
Begaj.



